
eſtoit viuante ; mais il ſçauoit en meſme temps que ſon Riual la menoit en vn lieu, où l’honneur & la Nature l’obligeoient d’aller, & où il n’euſt peut-eſtre pas eſté, s’il euſt ſçeu que ſa Maiſtreſſe euſt eſté ailleurs. Si bien que diſant promptement la choſe à Clelius, & à Sulpicie, il ſe reſolut de partir dés le lendemain : & en effet il partit auec vn Eſquipage qui n’auoit rien de plus magnifique qu’vn Gendre de Clelius le deuoit auoir, n’ayant que trois ou quatre Eſclaues aueque luy. Il eſt vray qu’il obligea vn Amy qu’il auoit fait à Capouë, & qui ſçauoit tout le ſecret de ſa fortune, de faire ce voyage : afin que s’il luy reüſſiſſoit heureuſement, il pûſt luy faire partager ſon bonheur. Cét agreable Amy, qui ſe nommoit Celere, eſtant donc toute la conſolation d’Aronce, ils partirent de Ca-

